
 

 

LABen IRAKURKETA - GREBA JUSTIZIA ADMINISTRAZIOAN EUSKAL 

AUTONOMIA ERKIDEGOAN 

 

Gaur, apirilak 17, eguneroko hiru orduko grebarekin hasiko gara, 

10:00etatik 13:00etara eta 19a egun osoko greba eguna izango da. 

Ondorengo egunetan  hiru orduko grebak jarraituko du eta 15 

egunero grebak izandako eraginak eta ondorioak aztertuko 

ditugu.  

 

Asanbladetan egon ezin izan denarentzat, LABek, asanbladen 

grabazioak bidali ditu WhatsApp bidez, audio hauek langileen 

artean helarazteko. Hala ere, barruti judizialetatik pasatzen ari 

gara langileak informatzen nahiz eta honetarako denbora behar 

dugun, era berean deitutako kontzentrazioetan egon behar 

dugulako. 

 

Egon garen langileekin, lehenik eta behin, euren haserrea helarazi 

digute greba deitzeagatik aldez aurretik asanbladarik egin gabe. 

Egia da hori gertatzen den lehen aldia dela. Justizian, Euskal 

Herrian ez dugu inoiz grebara deitu batzarrik egin gabe, 

langileekin eztabaidatu dugu beti.  Dakizuenez Madrildik estatu 

osorako inposatutako greba dela, inork ez gaitu kontsultatu. 

 

Behin greba deituta, arduraz jokatu behar izan dugu eta 

kolektiboa ez banatu, Justizian grebak historikoki Administrazioan 

ordezkaritza duten sindikatu guztiek egin dute, Euskal Herriko 

Justizian. 

 

Egia da, arrazoi bategatik edo besteagatik, negoziazio mahaian 

ordezkatuta ez daudenek grebetatik ateratzea lortu dutela. 

 



Hori bai, komunitate honetan gure aldarrikapenak ditugu. LABek 

ulertzen du Madrildik datorren edozein mobilizazio formatu bere 

egoerara egokitu behar dela, beste batzuetan bezala. Nola da 

posible Nafarroan LABek Nafarroako Gobernuaren aurrean greba 

deitzea eta gainerako sindikatuekin batasunean jarraitzea? 

Zergatik da posible hori Nafarroan eta ez Euskal Herrian? 

 

Bestalde, argi geratu da langileak ez daudela gustura greba 

ereduarekin 3 orduko geldialdiei dagokienez. Komunitate 

honetan badugu gure greba eredua, oso ondo funtzionatu duena, 

eraginkorragoa dena justizia paralizatzeko orduan eta gainera 

deskontu monetarioan estatuan deitutako grebaren antzekoa 

dena. Irauteko pentsatutako greba izan zen. 

 

Hala ere, ez ditugu deialdi desberdinak egingo, horrek taldea bata 

edo bestea aukeratzeko betebeharrean ikusiko lukeelako, taldean 

zatiketa sortuz. Gure eginkizuna justu kontrakoa da, batasun horri 

eusteko dugun erantzukizunaz jabetzen gara, bi fronte ireki 

ditugu, ezin dugu inor alde batera utzi. 

 

Gutxieneko zerbitzuei dagokienez, esan ez direla adostu, 

errekurrituko dugun ala ez aztertu behar dugu, besteak beste, 

idazkaria ez  delako nor esateko zein pertsona geratu behar den 

zerbitzu minimoa betetzen. Langileon artean aukeratu izan dugu 

zerbitzu horiek egiteko, txandakatuz. 

 

Langile guztiak uneoro grebaren  berri izan dezaten saiatuko gara, 

era batera edo bestera , grebaren arrazoia helarazten jarraituko 

dugu, bai audio grabazioen bidez, bai lantokietara hurbilduz... 

